
〈言謂我勿䘏人生百年。如駒過隙吾師無功以醉為鄉一杯到手。萬慮俱忘。門户得汝庶幾有立㓜稚滿前奚憂不給。再拜此言。此意良厚四十無〉

〈成。我則有負前年辭親。求試辟雍志竟未諧。扁舟遽東不謂吾母。奄棄諸孤百死中途。偶還敝廬號呼相持。心肝隕裂適襄大事兄以毁折。嗚呼哀〉

〈哉。兄弟二人手足之愛里閭所聞毁産教我終窶不顧未報此恩遺我而去天禍亟至積釁所延。既䘮吾母又䘮吾兄我雖在世。與死奚擇徒以愛〉

〈妹。尚忍餘息。憂大事叢。勢微力弱。俯視猶子。日虞衰削。兄既委我我不敢欺。未議婚嫁保無凍飢。死生貧富兄已深達。匪兄之憂我志不越天命靡〉

〈常期之十年儻未就木酬兄豈難。䘮事即逺。所不敢稽。盡蠲俗禮。於事為冝。官塘之原宅兆惟吉。從吾親游宜無不適靈轜將駕。奠此一觴以告此〉

〈心。誓終不忘李澹軒集代妻父祭。從兄居士惟靈服膺孝友人無間言遊于庠序。列雁差肩運有通塞處之恬然一旦棄去默求性天翛翛文室。〉

〈布衣蔬食。日給何營姑曰藥術有餘則施凍喂殘疾。三十寒暑渾如一日人僞紛紛。公造者眞。覆却萬變。孰驚其神。仙化者誰惟公閨人彼豈無待〉

〈御風凌雲公之云逝特其委蜕。葬之髙原亦聊復爾。死生去來公無悲喜。而某也獨感念疇昔。咨嗟涕泣。者矣。啓箚清錢王九〉

〈萬作弟祭兄文惟靈以道於榮利。亦何心於喜怒兩庵之間。三十餘年。自謂清虛。餘齡可延夫何微疾。醫不及藥生死旦〉

〈暮使人駭愕。弟兄五人。兄實居長。欲歲晚之相依。何遽先徃。嗚呼哀哉上有百歲之親而遽違其甘㫖。下有半晬之孫而未及其長成度兄於此既〉

〈不能暝九泉之目。而弟之於兄曾不及侍湯劑問安否。此其飲恨而吞聲也耶。薄言卮酒。聊寫哀恫。靈其不昧。鑒此悲悰。宋謝薖㓜槃集祭無逸兄〉

〈文嗚呼。羣從兄弟。孰如兄賢豈特群從。此邦則然。猗歟幾希豈唯此邦世之偉人。其心則降兄與信民猶璧一雙。庚寅之秋。汪子云亡。自楚訃聞〉

〈衆為衋傷豈知此來兄又窀穸僅閲三稔。乃痊連璧。凡今知聞。孰不霑臆某也晚生。少兄七歲。讀書相從兄冠我稚凡視我為。不曰兒戲。教之誨之〉

〈以徯其成及我既冠。待以友朋歡然之恩。不惟弟兄我壯益窮。禄欠升斗客于下邑。計以糊口兄書日來問。我安否。去年從兄。走于京師風雪脩途〉

〈間以凍飢迨其旋返。病不能支。我侍兄行逆旅謁醫操藥饋漿。鮮克以時從者息肩哭聲在惟。嗚呼。我不忍思尚忍言之。兄之詩文為世所珍廣微〉


〈之書。以遺後人欲銘其藏。必得名世我來徃求書石以識。載我以尊酌以祖行肺肝塌然有淚如澠陳瓘了齋集祭四兄主簿文嗚呼。昔在閭〉

